
Inngangur 
Undirritaður sem höfundur að skipulagi bæjargarðsins á Víðistaðatúni var beðinn um álit á staðsetningu 
grillskýlis á Víðistaðatúni. Áform um byggingu grillskýlis er hluti af tillögum starfshóps um framtíðarnot 
Víðistaðatúns.  Undirritaður hitti starfshópinn á síðasta ári og fór yfir sögu Víðistaðatúns og greindi frá 
meginhugmyndum hönnuða, en skipulag Víðistaðatúns byggir á samkeppnistillögu frá 1985 og deilskipulagi 
sem unnið var í framhaldi af henni. Meginuppbygging garðsins var framkvæmd á nokkrum árum í kringum 
1990, þegar lagðir voru stígar, trjábelti ræktuð, grasflatir undirbyggðar og græddar. Grunnhugmyndin var að 
móta lifandi skrúðgarð í suðurvesturhluta svæðisins og að norðurhluti túnsins væri opinn til leikja og fyrir 
stærri hátíðir. 

Tillaga starfshóps 
Starfshópurinn leggur til grillskýlið verði byggt inn í víkingaleiksvæðið í suðvesturkrika túnsins.  Óskað er 
eftir áliti höfunda á þeirri staðsetningu. 
 
Álit 
Undirritaður telur betri kost að staðsetja grillskýli á þegar undirbyggðu plani í norðausturhorni 
skrúðgarðsins. Þar er nægjanlegt rými til að þróa skemmtilegt leiksvæði. Þarna nýtur skjóls af stæðilegum 
trjábeltum og svæðið snýr vel við sól. Bílastæði eru í næsta nágrenni sem og grasstæði við aðkomuveginn 
að Víðistaðakirkju. Víkingaleiksvæðið ber vott um frábært handbragð Guðjóns Kristinssonar 
skrúðgarðyrkjumeistara. Spurning hvort það megi ekki alveg njóta sín þannig áfram. Með því að staðsetja 
grillskýlið í norðausturhluta skrúðgarðshluta Víðistaðatúns væri stuðlað að lífi í þeim hluta garðsins.  
Minna má á það að í upprunalegu deiliskipulagi var gert ráð fyrir að staðsetja mætti lítið kaffihús í 
garðinum, t.d. ef flytja þyrfti eldra hús innan bæjarins.  Ef rétt er munað þá eru fráveitulagnir til staðar. 
 

 
Lausleg tillaga að staðsetningu grillskýlis í norðausturhorni skrúðgarðs og opnari aðkomu að garðinum frá Hraunbrún 
 

Lokaorð 
Undirritaður þakkar þá virðingu og traust sem felst í því að leita álits hönnuða Víðistaðatúns, bæjargarðs 
Hafnfirðinga í tengslum við ákvarðanir um frekari þróun garðsins.  
 
F.h. Landslags ehf 
Þráinn Hauksson, landslagsarkitekt FÍLA 

(kaffihús) 

grillskýli 


